
siyosiy fanlar nomzodi, professor, O‘zbekiston 
Respublikasi Prezidenti huzuridagi Davlat siyosati 

fanlar doktori, professor v.b., Jahon iqtisodiyoti va 

doktori, professor, O‘zbekiston Respublikasi Jamoat 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

Xashimova Dildarxon Urinboyevna – pedagogika 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Abstract. The goal of the ongoing reforms in our country is to establish a rule of law, strengthen legality and justice, 
ensure the constitutional rights and freedoms of citizens, prevent socially dangerous offenses, and ensure the fight 
against them. As an element of the rule of law, criminal law plays a key role in ensuring legality and justice. This 
article comprehensively explores the theoretical, legal, and practical aspects of criminal responsibility for 
preparation for a crime and attempted crime. It aims to clarify the essence of preparation for a crime and 
attempted crime as incomplete forms of crime, analyze their characteristics, types, bases of responsibility, and 
examine their place in both national and foreign legislations. 
The article analyzes the norms of criminal legislation of the Republic of Uzbekistan concerning criminal 
responsibility for preparation and attempt, identifies problematic aspects of their practical implementation and 
judicial practice. Additionally, it studies the legal model of this institution through the example of the legislation of 
developed countries such as the USA, Germany, Spain, and Italy, and proposes recommendations for improving 
national legislation. Specific scientific and practical proposals are provided to clarify the concepts of preparation 
for a crime and attempted crime, establish criteria for distinguishing them, and improve the current norms. 

Keywords: guilt, crime, punishment, responsibility, stages, incomplete, complete, attempted crime, preparation. 

JINOYATGA TAYYORGARLIK KOʻRISH VA SUIQASD QILGANLIK UCHUN 
JAVOBGARLIKKA OID RIVOJLANGAN DAVLATLAR TAJRIBASI 

Esanova Shaxnoza Xashimovna, 
Oʻzbekiston Respublikasi Sudyalar oliy kengashi  
huzuridagi Sudyalar oliy maktabining  
Jinoyat huquqi ixtisosligi 3-guruh tinglovchisi 

Annotatsiya. Mamlakatimizda amalga oshirilayotgan islohotlarning maqsadi huquqiy davlatni shakllantirish, 
qonuniylik va adolatni mustahkamlash, fuqarolarning konstitutsiyaviy huquq va erkinliklari taʼminlanishiga 
erishish, ijtimoiy xavfli tajovuzlarni oldini olish va unga nisbatan qarshi kurashni taʼminlovchi huquqiy davlatning 
bir elementi sifatida jinoyat qonuni ham qonuniylik va adolatni taʼminlashda asosiy vazifani bajaradi. Shuningdek, 
ushbu maqolada jinoyatga tayyorgarlik va suiqasd qilganlik uchun javobgarlikning nazariy, huquqiy va amaliy 
jihatlari har tomonlama oʻrganilib, jinoyatning tugallanmagan shakllaridan biri sifatida jinoyatga tayyorgarlik va 
suiqasd qilishning mohiyatini ochib berish, ularning belgilari, turlari, javobgarlik asoslari hamda milliy va xorijiy 
qonunchilikdagi oʻrnini tahlil qilishdan iboratdir. 
Maqolada Oʻzbekiston Respublikasi jinoyat qonunchiligida jinoyatga tayyorgarlik va suiqasd uchun javobgarlik 
masalalariga oid normalar tahlil qilinib, ularning amaliy tatbiqi va sud amaliyotidagi muammoli jihatlari 
aniqlangan. Shuningdek, AQSh, Germaniya, Ispaniya va Italiya kabi rivojlangan davlatlar qonunchiligi misolida 
mazkur institutning huquqiy modeli oʻrganilib, milliy huquqni takomillashtirish boʻyicha taklif va tavsiyalar ishlab 
chiqilgan. Jinoyatga tayyorgarlik va suiqasd tushunchalariga aniqlik kiritish, ularni ajratish mezonlarini belgilash 
hamda amaldagi normalarni takomillashtirish boʻyicha aniq ilmiy va amaliy takliflar berilgan.  

Kalit soʻzlar: ayb, jinoyat, jazo, javobgarlik, bosqichlar, tamom boʻlmagan, tamom boʻlgan, suiqasd, tayyorgarlik 
koʻrish. 

Jinoyat sodir etish bosqichlari uchun jinoiy javobgarlik va jazo tayinlash yuzasidan 

yagona tajriba mavjud boʻlmasa-da milliy xususiyatlarning turfa xilligi, koʻpgina mamlakatlar 

uchun umumiy boʻlgan asosiy belgilarni aniqlab olishga imkon beradi. Xorijiy davlatlarning 

jinoyat huquqi nazariyasidagi mazkur jinoyat uchun javobgarlikning oʻziga xosligi shundaki, 

jinoyatga tayyorgarlik koʻrish uchun jinoiy javobgarlik belgilanmaganligini koʻrish mumkin. 

Unga koʻra, jinoyatga suiqasd qilishning qamrovi jinoyatga tayyorgarlik koʻrish harakatlarini 

ham qamrab olib keng tarzda talqin etilgan. Xorijiy mamlakatlar qonunchiligining tahlilini 

jinoyat-huquqiy normalar manbalari va huquq tizimlarining alohida turlaridan kelib chiqib 

oʻrganish maqsadga muvofiqdir. 

Chet davlatlari tarkibiga kiruvchi, jumladan AQSh, Buyuk Britaniya, Ispaniya, Italiya, 

Fransiya va GFR)ning jinoyat qonunchiligini oʻrganish asosida tamom boʻlmagan jinoyatlar 

uchun javobgarlik belgilangan qonunlarining oʻziga xos xususiyati shundaki jinoyatga 

tayyorgarlik koʻrish uchun jinoiy javobgarlik nazarda tutilmaganligi, jinoyatga tayyorgarlik 

koʻrishning ayrim shakllari jinoyat sodir etishga suiqasd deb topilishi va shunga muvofiq 

javobgarlik kelib chiqqanligini taʼkidlash mumkin [1, 310]. 

Shuningdek, MDH davlatlari – Armaniston, Belarus, Moldova, Ozarbayjon, Tojikiston, 

Turkmaniston, Qirgʻiziston, Qozogʻiston, Rossiya Federatsiyasi, Ukraina hamda Gruziya 

davlatlari jinoyat qonunchiligini oʻrganish natijasida jinoyatga tayyorgarlik koʻrganlik va 

jinoyat sodir etishga suiqasd qilganlik uchun tayinlanadigan jazo muddati va miqdori oʻzaro 

farqlanadi. [2, 466, 474] 

Oʻzbekiston jinoyat qonunchiligida ham ijtimoiy xavflilik darajasi yuqori boʻlmagan 

muayyan turdagi jinoyatlarga tayyorgarlik koʻrganlik dekriminalizatsiya qilinishi, tamom 

boʻlgan jinoyat tamom boʻlmagan jinoyatdan jinoyat tarkibining elementlari, jinoiy oqibat yuz 

bermaganligi va ijtimoiy xavflilik xususiyatiga koʻra farqlanishi natijasida ikki yoki undan ortiq 

jinoyat sodir etilib, ulardan biri jinoyatga tayyorgarlik koʻrish, boshqasi esa tamom boʻlgan 

jinoyat boʻlgan hollarda takroran jinoyat sifatida baholanmasligi lozim degan xulosaga kelish 

mumkin. 

Bir necha jinoyatlar sodir etish va ular uchun jazo tayinlash masalasi yuzasidan ayrim 

xorijiy davlatlar, xususan AQSh, Italiya, Ispaniya, Buyuk Britaniya, Germaniya kabi davlatlarda 

bu masala jinoyat qonunchiligida jazoga bagʻishlangan boʻlim doirasida, Rossiya, Qozogʻiston, 

Belarus kabi davlatlarda esa, jazo bilan birgalikda jinoyatga bagʻishlangan boʻlim doirasida 

tartibga solinganligini koʻrishimiz mumkin.  

Xorijiy mamlakatlar qonunchiligini tahlil qilish maqsadida rivojlangan davlatlarning 

jinoyat qonunchiligi oʻrganib chiqildi. 

Germaniya Federativ Respublikasi Jinoyat kodeksiga koʻra, jinoyat sodir etish 

bosqichlari beshta bosqichga: xususan jinoiy niyat, jinoyatga tayyorgarlik koʻrish, jinoyatga 

suiqasd qilish, jinoyatni amalga oshirish, tamom boʻlgan jinoyatga boʻlib oʻrganilgan. 

Germaniya qonunchiligining ikkinchi bobiga koʻra, suiqasd — qasddan jinoyat yoki 

nojoʻya xatti-harakat sodir etish bevosita boshlangan, biroq oxiriga yetkazilmagan boʻlsa, 

jinoyatga suiqasd deb topilgan. Shunga koʻra, suiqasd uchta elementga boʻlib: jumladan, jinoyat 

https://doi.org/10.47390/SPR1342V5I6Y2025N61

sodir etish boshlanganligi, subyektiv tomon mavjudligi, jinoyatning tamom boʻlmaganligi bilan 

tavsiflanadi[3, 320, 340]. 

Ushbu JKning 23 paragrafiga koʻra, jinoyatga suiqasd qilish har qanday holatda, 

huquqbuzarlikka suiqasd qilish esa faqatgina qonunda koʻrsatilgan hollardagina javobgarlikka 

sabab boʻladi. Suiqasd uchun tamom boʻlgan jinoyatga nisbatan yengilroq jazo tayinlanishadi. 

Umrbod ozodlikdan mahrum qilish jazosi uch yildan ortiq boʻlmagan muddatga ozodlikdan 

mahrum qilish jazosi bilan almashtirilishi yoki muayyan muddatga ozodlikdan mahrum qilish 

jazosining maksimal muddatining toʻrtdan uch qismidan oshmasligi kerak. Bundan tashqari, 

ozodlikdan mahrum qilishning 10 yili yoki 5 yilning minimal muddati 2 yilga; 3 yoki 2 yilning 

minimal muddati 6 oyga; 1 yilning minimal muddati 3 oyga; boshqa hollarda esa qonunda 

belgilangan minimal muddatgacha kamaytirilishi nazarda tutilgan. 

Germaniyada jinoyatga suiqasd qilish uchun jinoiy javobgarlik masalasi differensiatsiya 

qilinganligi mazkur davlat qonunchiligining ijobiy xususiyati hisoblanadi. Ushbu JKning  

23 paragrafiga koʻra, jinoyatga suiqasd qilish har qanday holatda, huquqbuzarlikka suiqasd 

qilish esa faqatgina qonunda koʻrsatilgan hollardagina javobgarlikka sabab boʻlishi koʻrsatilib, 

suiqasd uchun tamom boʻlgan jinoyatga nisbatan yengilroq jazo tayinlanishini eʼtirof etadi. 

Umrbod ozodlikdan mahrum qilish jazosi uch yildan ortiq boʻlmagan muddatga ozodlikdan 

mahrum qilish jazosi bilan almashtirilishi yoki muayyan muddatga ozodlikdan mahrum qilish 

jazosining maksimal muddatining toʻrtdan uch qismidan oshmasligi kerak. Bundan tashqari, 

ozodlikdan mahrum qilishning 10 yili yoki 5 yilning minimal muddati 2 yilga; 3 yoki 2 yilning 

minimal muddati 6 oyga; boshqa hollarda esa qonunda belgilangan minimal muddatgacha 

kamaytirilishi nazarda tutilgan. 

Germaniya jinoyat qonunchiligida ahamiyat berilishi mumkin boʻlgan jihatlardan yana 

biri shundaki, “suiqasd qaratilgan obyekt yoki jinoyat sodir etilgan vosita yaroqsizligi tufayli 

jinoyat oxirigacha yetkazilmagan va shaxs jinoyat obyekti yoki vositasining yaroqsizligini 

anglamagan boʻlsa, sudning ixtiyoriga koʻra yengilroq jazo tayinlanishi yoki umuman jazo 

tayinlanmasligi mumkin” Germaniyada jinoyatga suiqasd qilish uchun jinoiy javobgarlik 

masalasi differensiatsiya qilinganligi mazkur davlat qonunchiligining ijobiy xususiyati 

hisoblanadi. 

Ispaniya Jinoyat kodeksiga koʻra jazo tayinlash haqidagi bobda jinoyatlar jami xususida 

soʻz borib, unga koʻra ushbu kodeksning 73-moddasida aybdor tomonidan ikki yoki undan ortiq 

jinoyatlarni yoki tamom boʻlmagan ijtimoiy xavfli qilmishlarni sodir etish jinoyatlar jami 

tushuniladi.  

Ispaniya Jinoyat kodeksi shaxs tomonidan ikki yoki undan ortiq jinoyatlar sodir 

etilganida, uzil-kesil yagona jazo tayinlash qoidalarini nazarda tutmaydi. Ushbu hollarda 

Jinoyat kodeksining 73-moddasiga koʻra, jazolar birgalikda ijro etish uchun tayinlanadi. Agar u 

yoki bu jazoni birgalikda ijro etish mumkin boʻlmasa, ular ketma-ketlik bilan ogʻiridan yengiliga 

navbatida mustaqil ijro etiladi.  

Ispaniya Jinoyat kodeksining 76-moddasi jinoyatlar jami boʻyicha jazo tayinlashning 

maksimal chegarasi belgilanib, unga koʻra jinoyatlar jami boʻyicha tayinlangan jazo eng ogʻir 

jazoning uch karrasidan oshib ketmasligi nazarda tutilgan. Agar shaxs ikki yoki undan ortiq 

jinoyat uchun sudlanayotgan boʻlsa va ulardan biri uchun 20 yilgacha ozodlikdan mahrum 

qilish jazosi belgilangan boʻlsa, maksimal chegara sifatida 25 yilni; agar shaxs ikki yoki undan 

ortiq jinoyat uchun sudlanayotgan boʻlsa va ulardan biri uchun 20 yildan ortiq ozodlikdan 

mahrum qilish jazosi nazarda tutilgan boʻlsa, maksimal chegara sifatida 30 yilni tashkil etadi.  

Ispaniya Jinoyat kodeksining 77-moddasida jinoyatlarning ideal jami uchun jazo 

tayinlash nazarda tutilgan boʼlib, “bir harakat bilan ikki yoki undan ortiq huquqbuzarlikni sodir 

etish” nazarda tutadi. Bunda tayinlanadigan uzil-kesil jazo sodir etilgan jinoyatlarning ogʻirrogʻi 

uchun tayinlanadigan jazodan kelib chiqadi va bu holatda jazo jinoyatlar uchun alohida-alohida 

jazo tayinlashga nisbatan yengilroq boʻlishi lozim.  

Xulosa shuki, Ispaniya jinoyat qonunchiligi boʻyicha jinoyatlar ideal jami boʻyicha 

tayinlanadigan jazo jinoyatlar real majmui boʻyicha tayinlanadigan jazoga nisbatan yengildir.  

Ispaniya jinoyat qonunchiligida nazarda tutilgan jinoyatlar ideal jamiga kodeksda taʼrif 

berilganligi va jinoyatlar ideal jami va jinoyatlar real jami uchun jazo tayinlashning alohida 

tartiblari belgilanganligi; jazolarni birgalikda ijro etishning imkoni boʻlmasa ularni ogʻiridan 

yengiliga navbatida ijro etish toʻgʻrisida qoida belgilanganligi ijobiy jihat deb qaralishi mumkin.  

Italiya Jinoyat kodeksining 56-moddasiga muvofiq, jinoyat sodir etish va zarar 

yetkazishga qaratilgan harakatlarni bajargan shaxs qilmishni oxirigacha yetkazmagan yoki 

oqibat yuz bermagan boʻlsa, jinoyatga suiqasd uchun javobgarlikka sabab boʻladi. 

Ayrim qilmishlarning ijtimoiy xavflilik darajasi yuqoriligiga koʻra jinoyatga suiqasd 

qilish bosqichining oʻzida tamom boʻlgan jinoyat hisoblanadi (masalan, kontrabanda jinoyatiga 

suiqasd, prezident va boshqa davlat rahbarlarining hayotiga suiqasd va h.k.). Jinoyatga suiqasd 

uchun javobgarlik choralari sifatida tamom boʻlgan jinoyat uchun nazarda tutilgan jazo 

muddatining 3/1 qismdan 3/2 qismgacha kamaytirilishi, umrbod ozodlikdan mahrum qilish 

jazosi nazarda tutilgan jinoyatlar uchun jazo muddati 12 yildan kam boʻlmagan miqdorda 

tayinlanishi belgilangan. 

Italiya jinoyat kodeksida jinoiy oqibatga olib kelmaydigan harakatning sodir etilishi yoki 

jinoyat obyektining mavjud emasligi imkonsiz jinoyat tushunilib, qilmish jinoyat 

hisoblanmagan holda, sud tomonidan majburlov chorasi qoʻllanilishi nazarda tutilgan. Mazkur 

tajriba ham qonunimizda alohida norma sifatida belgilab qoʻyilishi, unga muvofiq, yaroqsiz 

obyektga suiqasd qilganlik uchun jinoiy javobgarlik istisno etilishi lozim deb hisoblayman. 

Buyuk Britaniya jinoyat qonunchiligi tamom boʻlmagan jinoyatlarni uchta guruhga  

1) jinoyatga suiqasd qilish, 2) jinoiy kelishuv; 3) jinoyatga dalolatchilik qilishga ajratadi. 

“Jinoyatga suiqasd — jinoyat sodir etish bilan bevosita bogʻliq va qilmish toʻxtatilmasa 

yoki aybdor qilmishni sodir etishdan voz kechmasa tamom boʻlgan jinoyatni yuzaga keltiruvchi 

qator harakatlarning tarkibiy qismidan tashkil topgan oldindan oʻylangan aniq qilmish 

hisoblanadi”. Bunda, jinoyatga suiqasd qilishda ikki elementning birgalikda mavjud boʻlishi 

talab etiladi. Obyektiv element- jinoyatni bevosita sodir etishga qaratilgan harakat boʻlsa, 

subyektiv element muayyan jinoyatni sodir etish uchun qasdning mavjudligini ifoda etadi  

Jinoyatda oqibat kelib chiqishi nazarda tutilgan hollarda, shaxs aynan shu oqibatni yuz 

berishini istaganligi muhim. 1967-yilda qabul qilingan “Jinoyat huquqi toʻgʻrisidagi Qonun”ga 

binoan, jinoyatga suiqasd uchun jazo aybdorning suiqasd qilgan jinoyat uchun belgilangan jazo 

chorasidan ortiq boʻlishi mumkin emas. [4, 353]. 

Jinoyatda oqibat kelib chiqishi nazarda tutilgan hollarda, shaxs aynan shu oqibatni yuz 

berishini istaganligi muhim. 1967-yilda qabul qilingan “Jinoyat huquqi toʻgʻrisidagi Qonun”ga 

binoan, jinoyatga suiqasd uchun jazo aybdorning suiqasd qilgan jinoyat uchun belgilangan jazo 

chorasidan ortiq boʻlishi mumkin emas. 

Yuqoridagilarga asosan, Buyuk Britaniya huquq tizimida jinoyatga tayyorgarlik koʻrish 

va jinoyatga suiqasd oʻrtasidagi farqni chegaralash sudning ixtiyoriga havola qilingan. Mazkur 

masalada sudlarga keng vakolatlar berilganligi va har bir holatga nisbatan individual 

yondashilishi masalaning ijobiy jihati hisoblanadi. 

AQSh jinoyat huquqida Namunaviy Jinoyat kodeksi va bir qator shtatlar jinoyat 

qonunlarida dastlabki jinoiy faoliyatga oid boʻlim yoki boblar mavjud.  

Nyu-York va Ogayo shtatlari Jinoyat kodekslari tamom boʻlmagan jinoyatlar, xususan, 

jinoyatga suiqasd qilishga oid normalar Maxsus qismda joylashgan boʻlsa, Pensilvaniya, Jorjiya 

shtatlarining jinoyat kodekslarida jinoyatga suiqasd qilish uchun jinoiy niyatini amalga oshirish 

maqsadida shaxs jinoiy tajovuz sari yoʻnaltirilgan “muhim qadam” sodir etadi deb hisoblaydi. 

Ammo, amaliyotda aynan muhim qadam sari yoʻnaltirilgan “aniq harakat”ni ajratish 

muammolari mavjud boʻlib, shunga koʻra AQSh Namunaviy Jinoyat kodeksida “muhim qadam” 

sifatida baholanishi mumkin boʻlgan harakatlar keltirib oʻtilgan. Misol uchun, jabrlanuvchini 

qidirish yoki uni kuzatish, jabrlanuvchini aldash yoki yoki avrashga harakat qilish, binoga 

noqonuniy yoʻllar bilan kirish, jinoyat vositalariga ega boʻlish.  

Fikrimizcha, jinoyatga suiqasd va tayyorgarlik koʻrishni farqlashda nafaqat sodir etilgan 

harakatlardan kelib chiqish, balki mazkur harakatlarning tamom boʻlgan jinoyatga qanchalik 

darajada yaqinligiga ham asoslanishi lozim. Demak, qilmishni jinoyatga suiqasd deb topishda, 

aybdor tomonidan sodir etilgan harakatlarni amalga oshirishga boshqa shaxs toʻsqinlik 

qilmagan holda tamom boʻlgan jinoyatga olib kelishi muqarrarligiga asoslanishi lozim. Aks 

holda, qilmish jinoyatga tayyorgarlik koʻrish deb topilishi kerak. 

Ayrim Yevropa davlatlarining tamom boʻlmagan jinoyatlar uchun javobgarlik belgilangan 

qonunlarining oʻziga xos xususiyati sifatida yaroqsiz suiqasd uchun alohida javobgarlik 

belgilanganligi va ularga nisbatan yengilroq jazo tayinlanishi yoki boshqa jinoyat huquqiy taʼsir 

choralarini qoʻllash mumkinligini qayd etishimiz mumkin. 

MDH davlatlari jinoyat kodekslarining tamom boʻlgan va tamom boʻlmagan jinoyat, 

jinoyatga tayyorgarlik koʻrish, jinoyat sodir etishga suiqasd qilish, javobgarlik va jazo tayinlash 

masalalari tahlili asosida mazkur institutlarning Oʻzbekiston qonunchiligi bilan farqli va 

oʻxshash jihatlarini koʻrib chiqamiz.  

Aksariyat, MDH davlatlari jinoyat qonunchiligida jinoyatga tayyorgarlik koʻrish va 

jinoyatga suiqasd qilish institutlarini tartibga soluvchi Ozarbayjon, RF, Gruziya davlatlarida 

“Tamom boʻlmagan jinoyat”, Qirgʻiziston va Tojikiston davlatlarida “Tamom boʻlgan va tamom 

boʻlmagan jinoyat” alohida bob mavjud. 

Ayrim davlatlarda xususan Qozogʻiston, Belarus, Moldovada “Jinoiy huquqbuzarlik” yoki 

“Jinoyat” yoxud “Jinoyat va uning turlari” boblarida mazkur institutlar ifodalangan boʻlib, 

alohida bob mavjud emas, 

Ukraina va Qirgʻiziston JKda “jinoyat sodir etish bosqichlari” atamasi qoʻllanilgan 

boʻlsada, biroq uning taʼrifi biron bir moddada bayon etilmagan [5, 510] 

Oʻzbekiston JK bilan oʻxshash tarzda barcha MDH davlatlarida jinoyatga suiqasd qilish 

jinoyat sodir etishga bevosita qaratilgan qilmish (harakat yoki harakatsizlik) sifatida qasddan 

amalga oshirilishi va shaxs (irodasi)ga bogʻliq boʻlmagan holatlarga koʻra oxiriga 

yetkazilmasligi belgilar orqali taʼriflangan. 

Ayrim MDH davlatlarining qonun normasida tamom boʻlmagan jinoyatlar uchun 

umrbod ozodlik mahrum qilish, oʻlim, muddatsiz ozodlikdan mahrum qilish jazo choralari 

qoʻllanilmasligi koʻrsatilgan.  

Biroq, RF, Qozogʻiston, Armaniston, Ozarbayjon, Gruziya, Moldova, Ukraina va Belarus 

JKning mazkur qoida ayrim moddalariga nisbatan tatbiq etilmasligi belgilangan. 

MDH davlatlari JKlarida jinoyatga tayyorgarlik koʻrish va jinoyatga suiqasd qilganlik 

uchun jazo tayinlashda jinoyatni oxiriga yetkazilmaganlik sabablari, jinoiy qasdning amalga 

oshirilganlik darajasi, aybdor sodir etgan qilmish xususiyati va darajasi eʼtiborga olinadigan 

holatlar sifatida qonunda sanab oʻtilgan.  

Shuningdek, Qirgʻiziston, RF, Armaniston, Moldova, Tojikiston, Turkmaniston 

davlatlarining qonunchiligida tamom boʻlgan jinoyatga qaraganda jinoyatga suiqasd uchun 

yengilroq jazo tayinlanishi belgilangan, yaʼni jinoyatga suiqasd qilganlik uchun tayinlanadigan 

jazoning (asosiy jazoning) muddati yoki miqdori JK Maxsus qismida nazarda tutilgan ogʻirroq 

jazoning toʻrtdan uch qismidan oshmasligi belgilangan. Ukraina JKda mazkur muddat oraligʻi 

yanada yengilroq uchdan ikki qismni tashkil qilsa, Belarus va Gruziya JKda jinoyatga suiqasd 

qilganlik uchun tayinlanadigan jazoning muddati yoki miqdori kamaytirilishi nazarda 

tutilmagan. 

Jinoyatlar tasnifidan kelib chiqqan holda, faqat ayrim turdagi jinoyatlarga tayyorgarlik 

koʻrganlik javobgarlik kelib chiqishi belgilangan. Misol uchun, Qirgʻiziston, Ozarbayjon, RF, 

Tojikiston davlatlarida ogʻir yoki oʻta ogʻir jinoyatlar, Moldova davlatida ogʻir, oʻta ogʻir, 

nihoyatda oʻta ogʻir, Qozogʻiston ogʻir, oʻta ogʻir yoki terrorizmga tayyorgarlik koʻrish, Gruziya 

davlatida ogʻir, oʻta ogʻir ogʻir va JK moddasida keltirilgan jinoyatlar belgilangan. 

Ukraina davlatida ikki yilgacha ozodlikdan mahrum qilish jazo yoki yengilroq jazo 

nazarda tutilgan jinoyatlar, Belarus davlatida ijtimoiy xavfi katta boʻlmagan jinoyatlarga 

tayyorgarlik koʻrganlik uchun javobgarlik kelib chiqmasligi belgilangan: 

Bundan tashqari, RF, Tojikiston, Qozogʻiston, Moldova, Qirgʻiziston, Turkmaniston, 

Ozarbayjon, Armaniston, Ukraina qonun normasida jinoyatga tayyorgarlik koʻrganlik uchun 

tayinlanadigan jazo muddati yoki miqdori JK Maxsus qismida tamom boʻlgan jinoyat uchun 

nazarda tutilgan ogʻirroq jazoning yarmidan oshmasligi belgilangan[6, 46]. 

Yuqoridagi tahlillar asosida fikrimizcha, amaldagi jinoyat qonunchiligida jinoyatga 

tayyorgarlik koʻrish, jinoyatga suiqasd qilish bilan bogʻliq normalarni takomillashtirish, 

jinoyatga tayyorgarlik koʻrishning ijtimoiy xavflilik xususiyati va xorijiy davlatlar qonunchiligi 

asosida muayyan turdagi jinoyatlarga tayyorgarlik koʻrganlik dekriminalizatsiya qilinishi, 

shuningdek, jinoyatga tayyorgarlik koʻrganlik va jinoyatga suiqasd qilganlik uchun 

tayinlanadigan jazo muddati yoki miqdori oʻzaro farqlanishi maqsadga muvofiqdir. 

